
L’Europa anc adina en crisa
Preservar ils dretgs umans e las valurs

DA GUIU SOBIELA-CAANITZ

� La revista «OST-WEST. Europäische
Perspektiven» ha deditgà l’emprima da
sias quatter ediziuns per 2016 a la du-
monda: «Was hält Europa noch zusam-
men?» (1). L’editorial entschaiva cun ils
pleds: «En quests dis e mais stat l’Euro-
pa avant dumondas uschè frequentas e
variadas ch’i na succedeva probabla-
main betg pli dapi la Segunda Guerra
mundiala. La crisa economica e moneta-
ra ha manà la Grezia e singuls auters sta-
dis ad ina situaziun faussa, mettend pu-
spè en dumonda la solidaritad tranter pa-
jais europeics. Partidas naziunalisticas e
populisticas han prendì la pussanza en
Ungaria e Pologna; en auters pajais, sco
l’Austria e la Frantscha, èn talas gruppas
vegnidas forzas essenzialas da la vita poli-
tica. La finala ha la crisa dals fugitivs pa-
lesà tenutas radicalmain differentas aifer
l’Uniun europeica (UE) e schizunt aifer
ils singuls stadis (…). Perfin en las struc-
turas europeicas na datti nagin consens
areguard il lieu nua ch’ins stuess tscher-
tgar ina resposta (…). Nus lain tractar in
spectrum da dumondas che dattan da pa-
tratgar a las burgaisas ed als burgais da
l’Europa (…). Lezza è in project ch’ins sto
adina cuntinuar d’elavurar (…). La re-
dacziun è persvasa ch’i vala la paina da far
part da sia construcziun e ch’in na dat la
finfinala nagina alternativa a quel bajetg.
Las contribuziuns da quest fascichel du-
ain manar lecturas e lecturs a chapir nos-
sa persvasiun» (p. 1).

La dignitad fundamentala
dal carstgaun

Elizabeta Kitanovic (Bruxelles) ha scrit in
dals essais dal fascichel, intitulà: «Europa
in der Krise: Menschenrechte und Werte
schützen» (pp. 21–29). L’autura maina il
secretariat per dretgs umans da la «Con-
ferenza da baselgias europeicas» (2). Kita-
novic deriva da la baselgia ortodoxa serba
(Beograd). L’essenzial per l’autura n’è
dentant betg ina u l’autra baselgia, ma-
bain che l’Europa, quella dals pajais che
fan part dal Cussegl da l’Europa, «sa re-
gordia da las tenutas cristianas funda-
mentalas, sco che cunzunt l’evangeli te-
nor Matteus (Mt 25, 35–40) las formule-
scha» (p. 21). En lezza passascha davart il
truament final da «tut las naziuns» (v. 32)

numna Jesus las bunas ovras che «quels da
vart dretga» han accumplì a favur da con-
carstgauns basegnus: I han dà da mangi-
ar als fomentads, da baiver als arsentads,
in albiert als esters, i han vestgì ils nivs e
visità malsauns e praschuniers. Sin quel
passus da la bibla sa fundan duamilli onns
d’activitad caritativa cristiana. Ma Kita-
novic citescha er in vers da la Genesis,
l’emprim cudesch dal Veder Testament
(per ebraic «Sefer bereschit», pia «Cu-
desch da l’entschatta») davart la creaziun:
«Dieu ha stgaffì l’uman sco ses agen spie-
vel; (…) el als ha stgaffids sco um e fem-
na» (v. 1, 2). L’autura punctuescha ch’ins
avess pudì evitar las catastrofas da la Se-
gunda Guerra mundiala «sche carstgauns
fissan stads ferms avunda per sbittar sti-
nadamain la tortura ed ils tractaments in-
umans da concarstgauns (…). Ins base-
gna respostas a l’actuala crisa economica
e finanziala (…). Lezza n’è betg mo euro-
peica, mabain globala» (p. 22). Kitanovic
lauda la solidaritad da la Grezia (11,1 mil-
liuns olmas) cun l’Uniun europeica (UE):
«Tge fiss schabegià sche la Grezia avess
decidì da bandunar l’UE? Ma il pievel
grec, en sia situaziun fitg greva, è sa resol-
vì da restar en la famiglia da l’UE; (…)
quai muntava ch’ins stueva relaschar gli-
eud mintga di, che las butias ed ils contos
bancars eran vids, ch’ins sbassava drasti-
camain las pajas dal sectur public, e che
glieud giuvna e bain scolada stueva s’exi-
liar per meglierar sias vistas (…). Vegn il
Reginavel Unì da la Gronda Britannia ed
Irlanda dal nord [63,1 milliuns olmas] a
bandunar l’UE? Cun tge vistas per lez e
per lezza sche in dals pli gronds commem-
bers sorta da l’UE per motivs naziunalis-
tics (…)? Ins attatga cun violenza valurs
europeicas sco la democrazia, ils dretgs
umans e la legalitad – per exempel en Un-
garia [strusch 10 miliuns olmas]. La crisa
ha era scurlattà la coesiun sociala e la sta-
bilitad politica: La politica da stadis euro-
peics che na respectan betg l’indivisiun
dals dretgs umans ha chaschunà grevas in-
egualitads (…). La crisa attatga stadis, na-
ziuns e singuls umans cun sutminar la
dignitad umana: Lezza na dependa ni da
la colur, ni da l’etnia, da la schlattaina, da
la religiun u da la cretta. La crisa attatga
l’indivisiun e l’interdependenza dals
dretgs che protegian mintga carstgaun»
(pp. 22–23).

Ils duairs dals stadis
Kitanovic analisescha las consequenzas so-
cialas e giuridicas da la crisa: «Sco cristians
stuain nus dir che l’obligaziun legala dals
stadis da proteger e promover ils dretgs
umans duai restar ina finamira principala
tar la crisa, perquai ch’ella protegia la di-
gnitad umana. En questa crisa èsi fitg im-
purtant da proteger ils dretgs umans. Il
duair cristian constat; el munta l’appel
permanent da Dieu a nus d’acceptar um-
ans differents, sajan els sco ch’i veglian. Ils
stadis èn obligads legalmain e politica-
main d’implementar dretgs umans, de-
mocrazia e legalitad en in rom giuridic che
lubescha da survegnir la protecziun duida
a las unfrendas da violaziuns da quels
dretgs. Apaina ch’in stadi ha ratifitgà cun-
vegnas internaziunalas davart ils dretgs
umans è’l obligà da las implementar il
meglier pussaivel. Ins sto pia proteger ils
dretgs civils, politics, socials, economics e
culturals da tut ils carstgauns – era dals es-
ters – aifer l’intschess d’in stadi (…). Las
obligaziuns giuridicas da proteger la di-
gnitad umana èn normas minimalas ch’il
stadi duai respectar visavi mintga cars-
tgaun en ses territori (…). Il Cussegl da
l’Europa cun ses 47 commembers ha ela-
vurà in rapport davart ils dretgs da grup-
pas periclitadas sco dunnas, giuventetgna,
praschuniers ed immigrads (3). I suonda
ina curta survista d’insaquantas violaziuns
da lur dretgs umans» (pp. 24–26).

Las femnas e la giuventetgna
pateschan dapli

L’autura rapporta: «Las dunnas survegnan
il pli savens pajas pli bassas; perquai pate-
schan ellas dapli da la crisa economica e fi-
nanziala, tant pli ch’ins chatta damain
femnas en posiziuns da cader (…). Cun la
dischoccupaziun ed ils problems d’alco-
hol crescha la violenza chasana e sexuala
cunter ellas e cunter uffants (…). Per im-
migradas èsi pli grev da chattar ina lavur
bain pajada che correspunda a lur furma-
ziun ed a lur qualificaziun professiunala.
I han era pli grev da cuntanscher in stga-
lim equivalent da dretgs politics e profes-
siunals. En blers contexts socials hani pli
paucas pussaivladads da scolaziun; quai
constat anc dapli tar crisas.  Il problem da
la maridaglia sfurzada datti anc adina; cun
la situaziun economica vegn el pli grev. En
blers pajais europeics pratitgesch’ins anc

la mutilaziun genitala da las giuvnas; quai
maina blera suffrientscha a millis femnas.
La stgarsezza da plazzas e da furmaziun,
sco er insaquants stereotips culturals, han
agravà la marginalisaziun da las dunnas
(…). Lezzas, sco er umans giuvens, pate-
schan cunzunt da las consequenzas da la
crisa (…). Adina pli numerus èn ils giu-
vens che ston far lungs praticums u èn me-
mia qualifitgads per lur plazzas (…). Il
martgà da lavur pretenda adina dapli, e la
differenza tranter paupers e ritgs crescha
ad in crescher. Reducziuns da preventiv
tutgan chasas d’uffants impedids» (pp.
27–28).

Tractar ils praschuniers cun gistadad
Il passus da l’evangeli cità avant menziu-
na er ils praschuniers. Kitakovic punctue-
scha ch’ins duaja er oz far endament lezs
carstgauns: «Lur situaziun è greva, e quai
schizunt en temps favuraivels. Cun reduc-
ziuns da preventiv vegnan las praschuns
anc pli stgiras. Er umans sentenziads per
delicts han ina dignitad ch’ins sto respec-
tar (…). Nus emblidain savens ch’ins
n’auda betg lur vusch e ch’i pateschan en
in profund silenzi (…). Sch’il stadi e la so-
cietad na tractan betg ils praschuniers cun
correctezza e gistadad, è il ristg da recidi-
va e da delinquenza nova fitg aut» (pp.
27–28). La fiera tudestga da cudeschs a
Lipsia, dals 17 als 20 da mars 2016, ha gist
fatg endament l’essai resch nov dal direc-
tur da la «Justizvollzugsanstalt» a Zeithain
en Saxonia (4). L’autur declera: «Ils um-
ans na vegnan betg megliers cun la pra-
schun (…). Tar chastids pronunziads
cunter in delinquent giuvenil vegn ina re-
cidiva en 80% dals cas. Cur ch’il delin-
quent è creschì vegn la recivida circa en la
mesadad dals cas.» L’autur propona me-
glieraziuns radicalas. Èn las praschuns
svizras meglras?

Tge succeda cun ils
Sirians bloccads en Grezia?

«Pervi da la crisa èn umans immigrads sa-
vens ils emprims che perdan lur plazza da
lavur. I vegnan explotads cun frequenza,
forsa perquai ch’ins reguarda lur vitas sco
main meritaivlas che las vitas da quels
ch’als exploteschan (…). Umans ston mi-
tschar da pajais en guerra sco la Siria,
l’Irac, l’Afganistan, l’Eritrea, la Somalia
euv. Oz vivan var quatter milliuns fugitivs

sirians en Libanon, Jordania, Tirchia,
Egipta ed Irac. Stadis europeics duessan
beneventar quels umans» (p. 28). Quai
scriva la secretaria per dretgs umans da la
Conferenza da baselgias europeicas, la
quala cumpiglia t. a. las baselgias refurma-
das svizras. En il medem fascichel da la re-
vista «OST-WEST/Europäische Perspek-
tiven» s’exprima sumegliantamain pader
Frido Pflüger SJ (Berlin-Charlottenburg),
directur dal Servetsch gesuitic per fugitivs
en Germania (5), pia en in pajais dad 82,7
milliuns olmas. Il figl da sontg Ignaz
punctuescha: «Nus tegnain ad aut ils
dretgs umans; perquai mitscha blera gli-
eud vers l’Europa empè d’ir en China u en
Iran (…). Sche nus na lain betg tradir noss
ideals europeics, n’astgain nus betg sur-
vegliar noss cunfins anc pli rigurusamain
per als ‘proteger’ dals fugitivs. I stuess pli-
tost vegnir cler ch’ins duai beneventar
blers (…). Quai pudain nus tuttina far
(…). L’experientscha ans ha mussà che la
famiglia è la forza la pli efficazia per pro-
mover l’integraziun» (p. 42). Pader Frido
recumonda perquai da lubir als fugitivs da
vegnir cun il conjugal u la conjugala e cun
ils uffants minorens. El concluda: «Quai
dat curaschi che tants voluntaris, tantas
iniziativas da bainvegni e tantas vischnan-
cas s’opponan a disfidanza ed isolaziun e
van encunter a fugitivs cun la prontezza
da’ls retschaiver cordialmain» (p. 43). Ils
19 da mars 2016 ha l’Uniun europeica
suttascrit cun la Tirchia ina cunvegna che
para da cuntegnair cunzunt segns da du-
monda areguard la sort da millis e millis
fugitivs sirians bloccads en Grezia. «Be-
denklich» e «problematisch», scriva la
«NZZ» dal medem di (p. 15). Co va quai
vinavant?

Denn ich bin gewiss, dass weder Tod noch Leben, weder Engel noch
Fürstentümer noch Gewalten, weder Gegenwärtiges noch Zukünftiges,
weder Hohes noch Tiefes noch keine andere Kreatur mag uns scheiden von
der Liebe Gottes, die in Christus Jesus ist, unserem Herrn.

Römer 8, 38/39

Todesanzeige
Traurig und mit grosser Dankbarkeit nehmen wir Abschied von meinem
lieben Mann, unserem lieben Papa und Grosspapa und Bruder

Pfarrer Walter Ulrich
Sonderegger
8. September 1930 bis 27. März 2016

Er durfte am Ostersonntag zu seinem Erlöser heimgehen.

Traueradresse:
Marianne Sonderegger
Pellizarihaus
7057 Langwies

Die Beerdigung findet statt am Samstag, 2. April 2016, um 14.00 Uhr in
der Kirche Langwies. Anstelle von Blumen bitten wir, das Bibelheim
Männedorf zu unterstützen, PC 80-5573-6.

In stiller Trauer:
Marianne Sonderegger-Schaltegger
Florian und Martha Sonderegger-Vetsch mit
Johannes
Ursula Sonderegger
Walter und Ursina Sonderegger-Meyenberg
Marianne und Thomas
Schnyder-Sonderegger mit Daniel und
Angelika
Florian und Susi Sonderegger-Egli
Marlis Ott-Sonderegger

Ti eis flum da glisch
ti rumpas il stgir en mei
tuccada da tei - daventel unita cun tei
daventel glisch - glisch eterna.

Cumiau
Nus prendein cumiau d`in bien carstgaun ch`ei staus exempel per biars.

Anna Columberg-Lutz
31-12-1918 – 25-3-2016

Ti eis stada per biars sco in sulegl.
Quel sclarescha e scaulda.
Quel dat nova veta.
Quei che ti has era fatg per tut ils affons sco mumma nutridra.
Il sulegl va la sera da rendiu,
leva denton mintgadi e sclarescha carstgaun e natira- dat veta e forza.

La sepultura ha liug mesjamna, ils 30-3-2016, allas 14.00 a sogn Gions.

Donaziuns san ins far per la casa Puntreis Center da sanadad SA, 7180 Disentis, sin conto 
CH96 8107 2000 0010 4732 6.

